
	11a.	Jenfasizza l-ilmenti magħmula kontra kumpaniji Ewropej minħabba ksur tad-drittijiet tal-bniedem, korruzzjoni internazzjonali aggravata, u ħsara ambjentali mwettqa fin-Niġerja; jikkundanna l-attakk fuq il-komunitajiet ta' Ogoniland li huma kontra ċerti proġetti; jistieden lill-istituzzjonijiet tal-UE jaħdmu favur il-konklużjoni ta' ftehimiet internazzjonali vinkolanti li jsaħħu r-rispett għad-drittijiet tal-bniedem, speċjalment fil-każ ta' kumpaniji bbażati fl-Unjoni u li joperaw f'pajjiżi terzi, u b'mod speċifiku, jitlob appoġġ għat-trattat vinkolanti li qed jitfassal fil-livell tan-NU; 

	15a.	Jistieden lill-UE u lill-Istati Membri tagħha jiffaċilitaw l-aċċess għall-asil fl-UE u jiggarantixxu d-drittijiet tal-bniedem tal-migranti kollha; jikkundanna bil-qawwa l-politiki kollha tar-riammissjoni, speċjalment dawk relatati ma' pajjiżi bħan-Niġerja, li minħabba fihom il-persuni jirriskjaw ħajjithom u jħabbtu wiċċhom ma' trattament ħażin li jmur kontra l-Konvenzjoni ta' Ġinevra; jikkundanna l-appoġġ finanzjarju tal-UE għall-politiki li l-għan tagħhom huwa li jesternalizzaw il-kontrolli tal-fruntieri mingħajr ma jbiddlu s-sitwazzjoni attwali tal-persuni fil-bżonn fil-pajjiżi kkonċernati; jitlob li jkunu garantiti d-drittijiet tal-migranti u tal-persuni spostati kif ukoll il-passaġġ sikur tagħhom; jenfasizza wkoll li l-għajnuna għall-iżvilupp m'għandhiex tiddependi fuq il-kooperazzjoni fi kwistjonijiet tal-migrazzjoni bħall-ġestjoni tal-fruntieri jew il-ftehimiet ta' riammissjoni; ifakkar fit-tħassib tiegħu dwar l-użu li qed jiżdied tal-fondi fiduċjarji, bħat-trasparenza limitata, in-nuqqas ta' konsultazzjoni u ta' sjieda reġjonali; 

